
全梁文　卷六十一

劉潜 劉孝威

卷六十一

刘潜

　　潜字孝仪，以字行，孝绰第三弟。天监五年举秀才，除镇右始兴王法曹行参军，随

府益州，兼记室中抚主簿，迁尚书殿中郎。除安北晋安王功曹史，补太子洗马，迁中舍

人。出为阳羡令，擢建康令。大同中为中书郎，左迁安西谘议参军兼散骑常侍，使魏还。

复为中书郎兼司徒右长史，又兼宁远长史，行彭城琅邪二郡事，迁尚书左丞兼御史中丞。

出为伏波将军临海太守，中大同初入守都官尚书。太清初，出为明威将军豫章内史，有

集二十卷。

叹别赋

　　在羁旅兮为思，每居常而不乐，意难偕於骀荡，情易邀於陨获。愁非和而自来，忧

试排而不却，退求己以自省，慨抚衿而太息。位不俟於一进，发徒彰於二色。名有似於

务耕，学无均於譬织，在初归之为庆，庶因拙而自收。保私庭之宴喜，其昆弟而嬉游，

校小文於摇笔，比楷式於临流，心每欢於接膝，行如喜於同輈。忽一去而数千，遂离居

而别域，阻同被於当寐，乖其餐於终食。唯凭远望以代归，负相思其无力。〈《艺文类

聚》三十，《初学记》十八。〉

为临川王解司空表

　　臣以庸薄，谬窃隆重，职班三事，任总六条。衣衮坐槐，既阙论道，驰传憩棠，尤

X-GORB Books | zh.wikisource.org | CC BY-SA 4.0 1 / 13



全梁文/卷六十一

惭为政，而俯司土地，仰变阴阳。栋挠之讥已彰，愆伏之咎爰著。今水沵乃作，旱魃为

灾，山无荟蔚，云成烟火。陛下曲私，未垂策免，臣职是当，於何逃责，乞降兹台步，

协此天人。〈《艺文类聚》四十七，《御览》二百八。〉

为安成王让江州表

　　臣闻失晨之鸡，虽不忘於改旦，败驾之马，终取忸於衔镳。臣昔牧淮岱，皇风咫尺，

一变至道，易以为政。而乱政莫理，美锦徒伤，岂可复宣六条，阐化千里。

又

　　臣闻六辔沃若，不策玄黄之马，九成轮奂，无求拥肿之材，何则？蹐蹐之路已穷，

梁栋之用斯阙。〈并《艺文类聚》五十〉

为南平王让徐州表

　　窃以淮岱务殷，事乖坐啸，枌榆望重，非可卧治。臣绵顿枕席，动移旬晦，恒恐尺

波易流，寸阴难保，宁可复冒此宠，应兹恩荣。〈《艺文类聚》五十〉

为临川王解扬州表

　　臣自驰传斗牛，作牧淮海，政刑两空，睿玑六运。既昧驰张之要，尤惭大小之狱。

故以结咏濡翼，取愧能官，每一进思，无忘退食。诚复恩私可凭，而彝伦难紊。敢恃慈

弘，冒披心款，乞解州任，少弭素餐。

为鄱阳嗣王初让雍州表

　　臣大邦维屏，既惭宗子之诗；思乐泮宫，有缺僖公之。特以周开元伯，锡壤参墟，

汉启三倕，分圭旧楚，身私家庆，总集微躬。拥部襟带，跨制数州，西距�关，南逾邓

塞。虽复呼韩来朝，稿街纳质，二虏寻戈，四郊无警。犹如王戎雅识，羊祜尚义。臣求

诸己，无或宴安，进思尽忠，归乎犯谒。〈《艺文类聚》五十〉

为李扬州舅让表

　　人心彼此，尽为敌国，金析夜警，和门昼闭。加以淮水淼漫，危同三坂，怀山之势

已成，为鱼之期可见。若使身死可以益国，城没足用报恩。虽葬鱼鳖，其甘如荠，政以

朽耄无庸，心负恩寄，耻辱之甚，非止老臣。〈《艺文类聚》五十〉

为晋安王让丹阳尹表

　　臣闻盈尺径寸，易取琢磨，南箕北斗，难为簸挹。何则？良工质美，在器成珍，假

名责实，涉求必殆。〈《艺文类聚》五十〉

为雍州柳津请留刺史晋安王表

　　楚备宝臣，秦兵不人，齐多君子，魏珠耻昭，足使文公惧而侧席，孟轲叹而废寝，

敢言借寇之愿，切望申耿之恩。陛下昔在潜龙，因兹或跃，固以陋朊�无於周原，包忽

忽之佳气。昔次君出抚，近驾班轮，乔卿在政，遥授衮服焉。冯熊轼而督盗，御龙章而

行部。无亏变理，有光司牧。〈《艺文类聚》五十二〉

为江仆射礼荐士表

　　陛下缉礼裁乐，化俗移风，当扆思治，分宵萝相。枯岸之珠既论，润山之玉巳荐。

伏见兼太学博士会稽贺琛，字德琏，幼能斧藻，长则琢磨，结卷就贤，担簦来学，乡塾

染其丹采，朋友扣其洪锺，声无愧於东筠，材有逾乎西杞。如使联事宗伯，握兰建礼，

庶用得其才，人知自勖。臣鉴非止水，职豫搜扬，前竭謏闻，先自乡曲。

为江侍中荐士表

　　臣闻天道不言，资寒暑而成岁；宸居垂拱，寄守宰以宣风。若夜鱼不欺，朝琴在奏，

则残杀自去，汾射可追。伏见镇北府水曹参军济阳江兴，字休恭，立身贞白，操业清廉，

颇涉书记，弥闲刀笔。前摄县泪漳，无伤锦制，巡行淮海，不忝绣衣。若处以百里之邑，

使导一乡之赋，必能治文无害，迄用有成。臣举不避族，非欲异姓居後，知人为难，实

缘所悉而荐。〈《艺文类聚》五十三〉

为临川王奉诏班师表

　　臣有受服庙堂，申威塞表。既驱熊罢之众，兼禀帷幄之谋；登济河山，夷灭赵魏，

将系轵在之颈，且屈渭桥之膝，而玄阴届节，祁寒方始，降此慈弘，愍兹介胄，使燕然

之石，愿勒而不刊；幽谷之士，将封而莫遂。虽荷林杜之恩，终惭采薇之旨。〈《艺文

类聚》五十九〉

为始兴王上毛龟表

　　臣闻嘉瑞五灵，既著方策，故名千载，可得而传。是以玄蔡赤文，来表轩黄之政；

神龟青纯，用显姬公之德。出自江安，实荷谦夷之庆；甲生毳羽，非宁销谪之徵。实皇

家之巨瑞，庶民之休幸。〈《艺文类聚》九十九。〉

弹贾执傅湛文〈梁大同中〉

　　长兼御史中丞刘孝仪稽首言：南康嗣王府行参军知谱事贾执与前中书舍人傅湛，在

王座饮酒，时上不安，人从台还，圣体巳和。湛乃扬眉瞋目谓执曰：卿念天子，我不见

阙，出悖慢言语，连及於上，共执忿诤。湛昔经杀牛，误父自杀，近效残贪，贿赂狼藉，

特逢解网，宥其馀命，自被弃废，尤怀怨愤，谤讪不逊。谨按：前兼通事舍人臣傅湛，

才薄驽蹇，特荷抽擢，自预左右，频蹈极刑，押对鞠书，累逢阙过，未闻报效，反怀恚

愤，圣体不安，臣下忧惧。而湛敢生怨望，轻肆慢辞，丑争及父，心无爱敬；戏语连上，

罪同悖逆。未央马瘦，不睹厩令之忠；甘泉道芜，遽见扶风之罪，宜其徇乎东市，尸彼

毂门。南康嗣王府参军臣贾执，始间湛语，初无逐雀之心，末因私忿，遂显怀鸩之逆。

虽迹似折奸，意由肆憾，恶慢於人，自彰秽丑，见辱父子，巳会季伦之辞，争及其父，

复人梁�之难。是使王嫱悲於连累，黑要喜於得川。太子舍人始兴蕃王臣萧毅，幸因祉

祚，爵预藩屏，而散金失所，设醴乖人，雍容之宾，未游於雕苑；号怒之容，日醉於雷

池，致使傅徒跰弛，慢醉盈路，腼颜受辱，会无发纠。并恕伯厚之心，俱鸣路粹之责。

臣等参议，请以见事依法，免毅所居官；解执知谱事，请议贬黜。付之卿论，不得厕预

官流，刺尚施行，辄不禁止。〈《文苑英华》六百四十九〉

从弟丧上东宫启

　　亡从弟遵，百行无点，千里立志，同气三荆之友，假被十起之慈，皆体之於自然，

行之如俯拾。自碣宫陪宴，钓台从幸，攀附鳞翼，三十馀载，茫昧与善，一旦长辞，剑

匿光芒，璧碎符采，躬摇神笔，亲动妙思。虽每想南皮，书忆阮瑀，行经北馆，歌悼子

侯。不足辈此深仁，齐兹旧爱。〈《艺文类聚》二十一。〉

为王仪同谢国姻启

　　即日主书王静民宣敕，安吉主降嫔臣第三息实。臣素里庸族，蓬衡贱品，事隔伊缗

之礼，望绝下嫁之姬，而圣慈猥洽，皇姻曲建，荆布陋饰，已膺凡奖；负薪微胤，复降

肃邕，频烦叨荷，内外荣忭。〈艺文类聚四十。〉

谢东宫赐五色藤筌蹄一枚启

　　炎州采藤，丽穷绮缛。〈《北户录》，段公路云：新州作五色藤筌台，时之精绍，

孝仪云云，得非筌台与筌蹄讹兴。侯景床上，常设胡床及筌蹄，今海州岁贡藤镜匣一筌

台一是也。又《本行经》云，：龙女名尼连茶邪，上太子宝筌提。按筌蹄筌台筌提，同

物异名，六朝以後，无此器物矣，当考。〉

谢女出门宫赐纹绢烛启

　　孝仪启：左右袁文成奉宣旨宜，知臣私营发遣，垂赐纹绢二十疋，烛二十挺。臣家

本贫敝，事多蹇阙，桓室金缕，本非所宜，孟姬作具，犹若未周。殊泽曲临，珍华兼重，

制为美服，双绮易俦，秉而不息，三夜有待。臣名品卑未，事隔荣赐，慈渥之坠，实见

因心。小人微贱，岂能胜报不忘？〈《初学记》二十五〉

除建康令谢启

　　所恐长安少年，易为操弹，渭城游徼，矜其独勇。清路道奴，固知难摺。轻绥飞驾，

且见为荣。〈《艺文类聚》五十〉

为晋安王谢东宫赐玉环刀启

　　苗锋珍铤，利极钩芒，谨当拥以雄身，藉而安体，不令北海小雍。孤擅穿滕之寄，

庐江佩刀，独表不欺之验。〈《艺文类聚》六十，《御览》三百四十六。〉

为王仪同谢宅启

　　昔晏婴湫隘，齐景营其爽垲；孙历无家，晋武为之筑馆。或功高千载，德重一时，

故蒙考室之荣，以降葺宇之泽。并辞而处，传芳前载。臣才愧昔人，恩同往哲，岂宜妄

荷。重增疵吝，但匈奴未灭，遽当轮奂之美；环堵为室，遂得歌笑於斯。

为武陵王谢赐第启

　　窃以南望朱鸟，北距苍龙，右带御沟，左回青路。毕晏婴之湫隘，同潘岳之闲居。

臣幼自宫掖，长游城府。虽轮奂之美多门，而馆第之私未暇。今轻舟将反，高门遽锡，

遂葺家筑室，百堵皆兴，云屋连甍，一朝弘敝。〈《艺文类聚》六十四〉

谢晋安王赐银装丝带启

　　雕镂新奇，织制精洁，越中玉女，不得关思。上方名匠，莫能议巧，人情骇观；如

见买臣之绶，望貌移姿，似逢子训之术。〈《艺文类聚》六十七。〉

谢始兴王赐花纨簟启

　　丽兼桃象，周洽昏明，便觉夏室已寒，冬裘可袭。虽九日煎沙，香粉犹弃；三旬沸

海，团扇可捐。〈《艺文类聚》六十九〉

谢东宫赍酒启

　　异五齐之甘，非九酝之法，属车未曾载，油囊不得酤。试俦仙树，葛玄泥首，才比

蒲桃，孟他衔璧。固知托之养性，妙解怡神；拟彼圣人，羞得连类。〈《艺文类聚》七

十二〉

谢晋安王赐宜城酒启

　　孝仪启：奉教，垂赐宜城酒四器，岁暮不聊，在阴即惨，於斯二理，总萃一时。少

府关猴，莫能致笑，大夫落雉，不足解颜。忽值瓶泻椒芳，壶开玉液，汉樽莫过，殷杯

未逢，方平醉而遁仙，羲和耽而废职。仰凭殊途，便申私饮。未瞩罍耻，已观帻岸，倾

耳求音，不闻霆击，澄神密胝。岂觌山高，愈疾消忧，於斯已验，遗荣忽贱。即事不欺，

酩酊之中，犹知铭荷不任，谨启事。〈《初学记》二十六〉

谢晋安王赍暇酱启

　　龙酱傅甘，退成可陋，蚳醢称贵，追觉失言。上圣闻雷，未之能覆，嘉宾流ヱ，羞

无辞窦。〈《艺文类聚》七十二，《御贤》八百六十三。〉

谢鄱阳王赐钵启

　　珍穷货贡，制极范金，用贵宝樽，文包龙鼎。雕镂海籍，图载山经。阅众灵於器中，

弄神奸於掌里。足令任后所欲，远惭汉世。少君有觌，遥羌齐寝。〈《艺文类聚》七十

三〉

谢东宫赐城傍橘启

　　多置守民，晋为厚秩，坐入缣素，汉譬封君。固以俯疋穰橙，俯连楚柚。宁似魏瓜，

借清泉而得冷。岂如蜀食，待饴蜜而成甜？重似倒影阳池，垂金堞，信可珍，若榴於式

乾，贵蒲萄於别馆。〈《艺文类聚》八十六〉

谢晋安王赐甘启

　　便得削彼金衣，咽兹玉液，甘逾萍实，冷亚冰壶。立消烦饵，顿除酩酊，追嗤齐相，

进不剖之实，远笑魏君，逢裂牙之味。〈《艺文类聚》八十六，《初学记》二十八。〉

谢始兴王赐柰启

　　酒泉之实，称於王赋，瓜州之味，记自张文。亦有太冲嗟其夏成，子建畅其寒熟，

潘园曜白，孙井浮朱，并见重於昔时，而沾恩於兹日。〈《艺文类聚》八十六〉

为晋安王谢赐鹅鸭启

　　形类沈文，经符陶记。晋臣羞筮，吴觋未占。复有背如车盖，胸垂却月，口疑犀�

变，脚似鱼悬。出九芝之池，去千金之沼。〈《艺文类聚》九十一〉

谢豫章王赐马启

　　出自北冀，来从东道，舞越两骖，�丘同八骏。循坂且厉，无复良乐之鸣；长楸可

走，不假幽并之策。〈《艺文类聚》九十三〉

谢始兴王赐车牛启

　　下官安於蹑ハ，习以成性。乘坚驱骏，未可厝心。慈渥无涯，每垂奖饰。无复难载

之朋，将申共弊之美，濯龙望水，未足俦光。长门听雷，不能均响。

谢豫章王赐牛启

　　观其毛角相合，骨像应图，曳流水而生光，惊高限其如接。遂使上阜辍，下泽是驱，

冯轼修途，既获坐驰之致；驯豢广庭，方念载忧之勖。〈《艺文类聚》九十四〉

北使还与永丰侯萧撝书

　　足践寒地，身犯朔风，暮宿客亭，晨炊谒舍。飘�辛苦，迄届毯乡。杂种覃化，颇

慕中国。兵传李绪之法，楼拟卫律所治，而毳幕难淹，酪浆易餍，王程有限，时反玉关。

射鹿胡奴，乃共归国，刻龙汉节，还持人塞。马衔苜蓿，嘶立故墟，人获蒲萄，归种旧

里。稚子出迎，善邻相劳，倦握蟹螯，亟覆虾碗。未改〈《初学记》，《御览》作「每

取」〉朱颜，略多自醉，用此终日。亦以自娱。〈《艺文类聚》五十三，《初学记》二

十，《御览》七百七十九。〉

探物作艳体连珠

　　妆闻洛妃高髻，不姿於芳泽。玄妻长发，无籍於金钿。故云多由於自美，蝉称得於

天然。是以梁妻独其妖艳，卫姬专其可怜。

　　妾闻芳性深情，虽欲忘而不歇。薰芬动虑，事逾久而更思。是以津亭掩馥，�氏结

秦妇之恨；爵台馀妒，追生魏妾之悲。〈《艺文类聚》五十七，《文苑英华》七百七十

一。〉

平等寺刹下铭

　　香薪已燎，花叠尽然，频果绝其软言，绵毫收其广照。绀钵遗采，托慕所依，红爪

馀晖，申悲是寄。因使金表争构，玉刹竞脩，岂止天界饰其四园，龙宫陈其七宝，树似

庵林，峰疑鹫色，孕吐仙雾，涌濑灵泉，燕室缘云，精庐切制。汉兼秘殿，宋美御房。

羲和假道於罘ぜ，翔鸾回翼於飞栋。建章厌胜，未及雕砻，甘泉避暑，岂穷轮奂？槛缀

玫瑰，阶填粟玉，络以如意，饰用沈檀。火齐胜明，烛银颺采。释梵夺其身光，日车贬

其轮照，辞曰：

　　惟兹宝塔，妙迹可传。盘称邺境，楼美涧川。双龙虚绕，九凤徒悬。岂如神刹，耿

介凌烟。珠含魄月，幡垂净天。宝铎夜响，银地朝鲜。檐栖迥雾，砌卷香莲。翻蠡下梵，

坠鹤归仙。洹沙扰扰，世界绵绵。践兹胜影，祛彼盖缠。〈《艺文类聚》七十七〉

雍州金像寺无量寿佛像碑

　　昔尧乃则天，莫能名其圣，丘才譬日，无德称其道。况复欲宣五品，将叹三法，固

使迦叶耻其无智，龙树羞其非辩，犹闻献盖长者，颂以七言。无学比丘，陈其百句。至

有九辈性生，一身补处，尘洗玉池，神闻金叶，树声繁会，赵简於是未闻，地宝焜煌，

周穆之所不见。昔者出城石转，还林现疾，梦树既沈，梵花独反。犹有香杖叠衣，红爪

绀发，可得崇以妙利，显用珍函。彼弥陁感化殊摄，日轮照曜，月面从容，毫散珠辉，

辱开异色，似含微笑，俱注目於瞻仰，如出软言。咸倾耳於谛听，像复以其夕，出住寺

门，始则映显岩间，犹对鹫山之礼，末又徘徊闾外，似救毗城之疾，空中生树，岂曰难

思。火内披莲，未为多有，铭曰：

　　奄有净国，宝应多祉。叶产梵童，花开释子。玉莲交映，银荷递起。伊尹惭桑，伯

阳羞李。〈《艺文类聚》七十六，案《梁书�本传》云，敕令制雍州平等金像碑，文甚

宏丽，即此。〉

刘孝威

　　孝威，孝绰第六弟，为安北晋安王法曹，转主簿，除太子洗马，迁中舍人庶子率更

令。太清中迁中庶子兼通事舍人，有集十卷。

谢赍官纸启

　　臣与谢嘏，俱惭棋圣，臣之冲梯，实愧鲁般之巧；嘏之城垒，特无禽子之守。攻弱

侮亡，其劳甚薄，策勋行赏，为渥过隆。虽复邺殿凤衔，汉朝鱼网，平准桃花，中宫谷

树。固以惭兹靡滑，谢此鲜光。〈《艺文类聚》五十八〉

婚谢晋安王赐钱启

　　孝威问吉已通，请期有日，而贤夫之誉，多愧张耳。非�胥之才，偶同王粲；眷言

前事，良以自羞。曲降隆慈，俯垂珍锡。便使禽贽获举，纁币有资。佩服宠灵，殒越非

报。〈《艺文类聚》六十六〉

谢敕赍画屏风启

　　昔纪亮所隔，唯珍云母，武秋所顾，大宝琉璃。岂若写帝台之基，拂昆山之碧，画

巧吴笔，素逾魏赐。冯商莫能赋，李尤谁敢铭。〈《艺文类聚》六十九〉

谢赍锦被启

　　色艳蒲萄，采逾联璧，鄂君惭绣，楚侍羞珠。虽复帝赐鹤绫，客赠鸳绮。高悬丽藻，

远谢鲜明。汉老悦其怪文，魏马惊其香气。〈《艺文类聚》七十，《御览》七百七。〉

谢东宫赐圣僧馀馔启

　　齐桓伯寝之器，周穆轩宫之宝，乳糜香饭，素榛糗浆，五杏七桃，灵瓜仙枣。莫不

气馥上天，薰流下界。石崇芳果，金谷仅於万株；陈汤木滋，杜陵几于千树。犹自高谢

珍奇，多惭品族。〈《艺文类聚》七十二〉

谢东宫赐净馔启

　　糜献牛牧，饭出龙宫，千品甘露之食，百花珍药之果，饼兼髓乳，浆苞蔗捺，雕盘

流其滋旨，宝器委其包香。足使五世长者，羞彼识味，一角仙人，耻其咒术，微物多幸，

叨奉曲恩，性命可捐，殊私难答。〈《艺文类聚》七十二〉

谢东宫赍鹿脯等启

　　上林绝胡人之搏，禁地无张京之犯，而犹有班超之游猎，李广之驰射。远归於厨吏，

入贡於腊人，形图三事之车，影入九仙之镜。〈《艺文类聚》七十二，《御览》八百六

十二。〉

谢东宫赍炭启

　　洛城雪深，不见海神之迹；滹沱冰合，无待王霸之觇。聚而为岳，大壮黑山，称之

以船，将重牙兽，炉生烽焰，室满红光。雉裘入而识奢，鼠布焚而无污。

谢东宫赍启

　　色华玉树，味夺琼浆，根出杨池，闻之僮约。子为灵散，得自庄篇；楚后江萍，秦

公海枣，凡厥永羞，莫敢相辈。〈《艺文类聚》八十二〉

谢赐奈启

　　孙井浮朱〈《初学记》二十八〉

为皇太子谢敕赍功德马启

　　伏惟忘我徇物，屈己济民，该天地而大舍，总日月而为施，既脱�尼於金轮，又解

骖於绀马，出余吾之水，服���余之厩，名高夏后之龙，价倍田方之赎。谨当秣以柏

叶，饴以丹枣，加之玉鞍，饰之金络。〈《艺文类聚》九十三〉

谢赍熊白启

　　窃以馆有射熊之名，台无走狗之号，上林绝胡人之搏，禁地无张京之犯，而突出羽

川，来攀御槛。光逾厚璧，殆惑朱公之价；色丽烛银，将堪穆王之宝。〈《艺文类聚》

九十五〉

谢赍林檎书

　　勇闻齐国，止锡二桃，远至仙方，裁蒙数枣。岂如恩丰汉箧，赐广魏奁，妃女数而

仅通，筭郎计而方得，生於玉井之侧，出自金膏之地。上灵所贵，下士希逢。〈《艺文

类聚》八十七〉

谢南康王饷牛书

　　虽复蜀守神牛，秦公怒特，穆王白角，何氏莹蹄，无以逾其劲力，迈其致远，直宿

九重，获免疏步，路休三迳，且息徒行。从祀甘泉，方无假於丞相；骑至清庙，又永笑

於博阳。〈《艺文类聚》九十四〉

正旦春鸡赞

　　宝鸡陈仓，祠光表神，雄飞帝汉，雌鸣霸秦。排膺激怒，礴翅张瞋，电鞭失焰，雷

车折轮。助标魏教，擅场齐珍。名流晋戟，歌传汉臣，窃脂善盗，搏谷难驯。绿鹦智浅，

苍鹰害深，兼姿五德，归于翰音。〈《艺文类聚》九十四〉

辟厌青牛画赞

　　泰山怒特，吴渚神牛。气嘘风喷，精迥电流。讵牵和鞅，不入裴鞦。狡力难京，肆

怒横行。朗陵莹角，介葛瞻声。遁仙托称，妖寇冯名。名震八区，威陵五都。蓄勇槽侧，

息愤场隅。伊览献豆，滕婴进刍艹。雄儿楷式，悍干规模。曹兴拂采，徐邈成图。〈《

艺文类聚》九十四〉

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

